ԱՄՓՈՓԱԹԵՐԹ

«ԻՆՔՆԱԿԱՄ ԿԱՌՈՒՅՑՆԵՐԻ ՀԱՇՎԱՌՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն


	22.12.2021 թ.

	
	N 01/11-1/21160-2021

	Առաջարկություններ և դիտողություններ չկան:
	

	2. ՀՀ տարածքային կառավարման և ենթակառուցվածքների նախարարություն 
	22.12.2021 թ.

	
	N ԳՍ/14.1/33356-2021

	Առաջարկություններ և դիտողություններ չկան:
	

	3. ՀՀ արդարադատության նախարարություն
	24.12.2021 թ.

	
	N 01/27.0.01/43179-2021

	1. «Ինքնակամ կառույցների հաշվառման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) նախաբանում «2-6-րդ մասերի» բառերն անհրաժեշտ է փոխարինել «2-րդ մասի» բառերով:
	Ընդունվել է:
Նախագծի նախաբանում կատարվել է փոփոխություն:

	2. Նախագծի 2-րդ կետում «1-ին կետով» բառերն անհրաժեշտ է փոխարինել «N 1 հավելվածով» բառերով:
	Ընդունվել է:
Նախագծի 2-րդ կետում կատարվել է փոփոխություն:

	3. Նախագծի 1-ին կետի 1-ին ենթակետով սահմանվող N 1 հավելվածի (այսուհետ՝ Հավելված) 1-ին կետի 4-րդ ենթակետում առաջարկում ենք նշել վկայակոչված ենթաօրենսդրական նորմատիվ իրավական ակտի կրճատ անվանումը՝ նկատի ունենալով «նորմատիվ իրավական ակտերի մասին» օրենքի 17-րդ հոդվածի 8-րդ մասի դրույթները: Նույն առաջարկը վերաբերում է նաև Հավելվածի 3-րդ կետին:
	Ընդունվել է:
Նախագծի N 1 հավելվածի 1-ին կետի 4-րդ ենթակետում ենթաօրենսդրական նորմատիվ իրավական ակտի վերնագիրը հանվել է:

Նույն փոփոխությունը կատարվել է Հավելվածի 3-րդ կետում:

	4. Հավելվածի 5-րդ կետի համաձայն՝ սույն կարգի 3-4-րդ կետերում նշված աշխատանքները կատարելուց և փաստաթղթերը կազմելուց հետո չափագրողը հաշվառման փաթեթը համաձայնեցնում է պատվիրատուի հետ։ Այս առումով գտնում ենք, որ հիշյալ կետում անհրաժեշտ է հստակեցնել, թե ինչ է իրենից ենթադրում հաշվառման փաթեթի պատվիրատուի հետ համաձայնեցումը և բացի այդ, հիշյալ կետից պարզ չի դառնում, հիշյալ համաձայնեցման չկայացման հետևանքը:
	Չի ընդունվել:
Քանի որ N 1 և N 2 հավելվածներից ակնհայտ է դառնում, որ պատվիրատուն պետք է հայտնի իր համաձայնությունը կամ անհամաձայնությունը չափագրման փաթեթում առկա տվյալների վերաբերյալ: Համաձայնությունը հանդիսանում է չափագրման փաթեթի մաս և դրա բացակայության դեպքում, չափագրման փաթեթը չի կարող ներկայացվել հաշվառման: Ավելացնենք, որ Նախագծում լրացվել է դրույթ, ըստ որի պատվիրատուն համաձայնությունը տալիս է չափագրման տվյալները ստուգելուց հետո:    

	5. Հավելվածի 8-րդ կետի համաձայն՝ հաշվառման փաթեթը առցանց չափագրման գրասենյակ ներբեռնելու և այն հաստատելու պահից ձևավորվում է  չափագրման ծածկագիր և ինքնակամ կառույցը համարվում է հաշվառված Կադաստրի կոմիտեի կողմից, որի վերաբերյալ պատվիրատուն տեղեկացվում է կարճ հաղորդագրության միջոցով (sms)։ Այս առումով առաջարկում ենք հստակեցնել, թե արդյոք Կադաստրի կոմիտեն պետք է հաստատի ներկայացված փաթեթը, թե այն հաստատվելու է ինքնաշխատ եղանակով: Ընդ որում, պարզ չէ թե արդյոք համակարգի միջոցով հնարավոր է լինելու ստուգել փաստաթղթերի ամբողջականությունը: Եթե Կոմիտեն պետք է հաստատի ներկայացված փաթեթը, ապա Հավելվածի հիշյալ կետում առաջարկում ենք հստակ նշել, չհաստատելու իրավական հետևանքը: Փաստաթղթերը ներբեռնելուց հետո հնարավոր է դրանք լրացնելու կամ խմբագրելու անհրաժեշտություն առաջանա, սակայն  փաթեթի վերադարձման հնարավորության մասով կարգավորումներ նախատեսված չեն: Առաջարկում ենք կարգավորումներ նախատեսել, համաձայն որոնց՝ փաստաթղթերը համակարգ ներբեռնելու պահից 5 օրվա ընթացքում դրանք հնարավոր է խմբագրել կամ նոր փաստաթղթեր ավելացնել, քանի որ գործնականում հնարավոր է նման անհրաժեշտություն առաջանա: Հակառակ դեպքում կողմի համար կարող են առաջանալ բացասական հետևանքներ: Բացի վերոգրյալը՝ գտնում ենք, որ Նախագծի հիշյալ կետում անհրաժեշտ է առավել մանրամասն նկարագրել Կոմիտեի կողմից՝ պատվրատուին ինքնակամ կառույցի հաշվառվելու վերաբերյալ ծանուցման կարգը, ինչպես նաև հարկ ենք համարում նշել, որ մեր կարծիքով էական է նաև, որ կողմին տրվի Կադաստրի կողմից հիշյալ հաշվառումը հավաստող որևէ փաստաթուղթ: 
	Չի ընդունվել:
Կադաստրի կոմիտեն ներկայացված փաթեթը չի ստուգում և այն չի հաստատում: Չափագրման փաթեթը թերի լինելու դեպքում, այն չի հաշվառվի, ընդ որում դա տեղի է ունենալու ինքնաշխատ եղանակով: Համակարգում չափագրման փաստաթղթերի հաստատման պարտականությունը կրում է դրանք ներբեռնողը չափագրողը: Միևնույն ժամանակ խմբագրաման հնարավորություն կարգով չի նախատեսվում, քանի որ «ՀՀ քաղաքացիական օրենսգրքում փոփոխություններ և լրացումներ կատարելու մասին« ՀՀ օրենքի 2-րդ հոդվածով բավարար ժամանակ է տրամադրվել փաստաթղթերի ամբողջականությունը ապահովելու և այն ներկայացնելու համար: Փաստաթղթերի անհամապատասխանությունը բացառելու կարևոր երաշխիք է չափագրման փաստաթղթերը պատվիրատուի համաձայնեցմանը ներկայացնելու պահանջը:    

Պատվիրատուն ծանուցվելու է չափագրման փաթեթի մուտքագրման վերաբերյալ, ինչ վերաբերում է փաստաթղթային հավաստմանը, ապա դա պատվիրատուին կարող է տրամադրել չափագրողը՝ նրանց միջև գործող քաղաքացիաիրավական պայմանագրային հարաբերությունների շրջանակում:

	6. Հարկ է նշել, որ նախագծում հաշվառման փաստաթղթերը թերի լինելու իրավական հետևանքը որևէ կերպ սահմանված չէ: Մասնավորապես, եթե օրինականացման ընթացքում պարզ դառնա հաշվառման համար ներկայացված փաստաթղթերի ոչ ամբողջական, թերի կամ կեղծ լինելը, ապա ո՞րն է լինելու իրավական հետևանքը: Ո՞ր դեպքերում է հաշվառումը համարվում ոչ պատշաճ:
	Չի ընդունվել:
Առցանց գրասենյակում չափագրման փաթեթը ներբեռնվելու է որոշակի պարտադիր դաշտեր լրացնելու արդյունքում: Դաշտերը թերի լրացնելու դեպքում փաթեթը վերջնականորեն չի ներբեռնվի: Ինչ վերաբերում է տվյալ դաշտերում լրացվող որակական-քանակական տվյալների իսկությանը, ապա դրանց համար Կադաստրի կոմիտեն պատասխանատվություն չի կրում: Դա չափագրողի և պատվիրատուի պատասխանատվության դաշտում է: Հնարավոր ռիսկերից խուսափելու համար նախատեսվել է համաձայնության մեխանիզմը:   

	7. Գտնում ենք, որ Հավելվածի 10-րդ կետով նախատեսվող կարգավորումն անհրաժեշտ է նախատեսել, ոչ թե Նագածի՝ այլ ՀՀ կառավարության 2006 թվականի մայիսի 18-ի N 912-Ն որոշման հավելվածում:
	Ընդունվել է:
Նախագիծը խմբագրվել է:

	8. Հաշվի առնելով այն հանգամանքը, որ Նախագծին կից ներակայված հիմնավորումից բխում է, որ Հավելվածի 11-րդ կետում խոսքը նախկինում հաշվառված ինքնակամ կառույցների մասին է՝ առաջարկում ենք տարընկալումներից և տարամեկնաբանություններից խուսափելու նպատակով խմբագրել և վերաշարադրել Հավելվածի հիշյալ կետով նախատեսված կարգավորումը:
	Ընդունվել է:
Նախագծի 11-րը կետը խմբագրվել է:

	9. Նախագիծ 1-ի 2-րդ կետի 2-րդ ենթակետով սահմանվող N 2-ի հավելվածի վերաբերյալ հայտնում ենք, որ եթե հիշյալ հավելվածում նշված փաստաթուղթը ներկայացվում է նաև Կադաստրի կոմիտե, ապա հիշյալ հավելվածում անհրաժեշտություն կա ներառել նաև ծանուցման մասով տեղեկատվություն (օր.՝ հեռախոսահամարը և նշում, որ համաձայն է ծանուցում ստանալ այս եղանակով): Բացի այդ, անհրաժեշտ է հստակեցնել նաև, թե ով է ծանուցվելու, եթե փաստաթղթերը թերի լինեն: Արդյո՞ք համակարգում հնարավորություն կա ինքնաշխատ եղանակով ստուգել նշված փաստաթղթի առկայությունը փաթեթում: 
	Մասամբ է ընդունվել:
Հեռախոսահամարը ներառվել է N 2 հավելվածում:
Ինչ վերաբերում է փաթեթը թերի լինելուն, կողմերի ծանուցմանը, ապա դրան արդեն անդրադարձել ենք: 

	4. Քաղաքաշինության, տեխնիկական և հրդեհային անվտանգության տեսչական մարմին
	23.12.2021 թ.

N ՔՏՄ/11/17798-2021  

	Առաջարկություններ և դիտողություններ չկան:
	

	5. ՀՀ քաղաքաշինության կոմիտե
	27.12.2021 թ.

Մ-35072

	Ինքնակամ կառույցների հաշվառման կարգը սահմանելու մասին» և «ՀՀ կառավարության 2006 թվականի մայիսի 18-ի N 912-Ն որոշման մեջ լրացումներ կատարելու մասին ՀՀ կառավարության որոշումների նախագծերի վերաբերյալ  առաջարկում ենք.

· Նախագծի Ինքնակամ կառույցների և կիսակառույց ինքնակամ կառույցների հատվածների (այսուհետ՝ Ինքնակամ կառույց)  հաշվառման կարգը` համաձայն N 1 հավելվածի բառերը փոխարինել Ավարտված և անավարտ ինքնակամ կառույցների (այսուհետ՝ Ինքնակամ կառույց)  հաշվառման կարգը` համաձայն N 1 հավելվածի բառերով,
	Չի ընդունվել:
Քանի որ «ՀՀ քաղաքացիական օրենսգրքում փոփոխություններ և լրացումներ կատարելու մասին» ՀՕ-397-Ն օրենքում կիրառվում են «ինքնակամ կառույցներ» և «կիսակառույց ինքնակամ կառույցների հատվածներ» բառերը:  



	· hամաձայնության ձևը բառերը փոխարինել համաձայնություն տալու վերաբերյալ փաստաթղթի օրինակելի ձևը բառերով,
	Չի ընդունվել: 
Որովհետև «օրինակելի ձև» բառերի կիրառման դեպքում կարող է ձևավորվել կարծիք, որ համաձայնության նշված ձևը պարտադիր կիրառման ենթակա չէ: 

	· Հավելված N 2-ից Ինքնակամ կառույցի հաշվառման փաթեթի վերաբերյալ պատվիրատուի համաձայնության ձևը բառերը հանել,
	Չի ընդունվել:
Նշված բառերը հանդիսանում են հավելվածի վերնագիր:

	· Նախագծի 2-րդ կետը շարադրել հետևյալ բովանդակությամբ՝ Սույն որոշման 1-ին կետով սահմանված կարգի համաձայն Ինքնակամ կառույցների տվյալներն ու փաստաթղթերը հաշվառելու նպատակով,  ներկայացվում են Կադաստրի կոմիտե՝ Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին 2021 թվականի … -ի  ՀՕ--Ն օրենքի 2-րդ հոդվածի 4-րդ մասով սահմանված ժամկետներում։,
	Մասամբ է ընդունվել:
Նախագծի նշված կետը խմբագրվել է, հաշվի առնելով «ՀՀ քաղաքացիական օրենսգրքում փոփոխություններ և լրացումներ կատարելու մասին» ՀՕ-397-Ն օրենքի 2-րդ հոդվածում սահմանված ժամկետները: Դրան համապատասխան սահմանվել է, որ «Ինքնակամ կառույցների վերաբերյալ տեղեկությունները և փաստաթղթերը հաշվառման նպատակով սույն որոշման N 1 հավելվածով սահմանված կարգով ներկայացվում և Կադաստրի կոմիտեի կողմից հաշվառվում են «Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին» 2021 թվականի դեկտեմբերի 16-ի  ՀՕ-397-Ն օրենքի 2-րդ հոդվածի 3-րդ մասի 1-4-րդ կետերում սահմանված ժամկետներում։»: Ներկայացված խմբագրությամբ տեքստից ակնհայտ է դառնում ոչ միայն փաստաթղթերը պետք է ներկայացվեն սահմանված ժամկետներում, այլ նաև հաշվառումը պետք է իրականացվի նույն ժամկետներում:

